
Legjislatura VI

Komisioni pér Buxhet dhe Financa
Mbledhja nr. 54/19

Prishting, mé 13.06.2019, né orén 11:00
Ndértesa e Kuvendit té Kosovés, salla C-203

PROCESVERBAL

Né mbledhje morén pjesé: Lumir Abdixhiku, Safete Hadergjonaj, Arbérie Nagavci, Naser Osmani,
Mérgim Lushtaku, Ali Lajgi, Fikrim Damka dhe Enver Hoti.

Munguan: Jelena Bontic, Blerim Kugi dhe Dardan Molligaj.

Pjesémarrés té ftuar: Ismet Krasniqi-Sekretar-Kuvendi; Istret Azemi-Drejtor pér Buxhet dhe Pagesa;
Besnik Osmani-Auditor i Pérgjithshém né ZKA; Imri Semetishti- nga ZKA; Aférdita Maliqi-Kryetare e
Bordit t¢ RTK-sé, Lirim Geci-Anétar i Bordit- né RTK; Ngadhénjim Kastrati-Drejtor i Pérgjithshém né
RTK, Adelina Hyseni-Valla - Menagjere Financave né RTK; Agron Gashi nga RTK; Ilir Shala-Kryeshef
Ekzekutiv né KOSTT,Visar Hoxha-Sekretar né KOSTT;

Pjesémarrés tjeré: Dardane Neziri- Gazetare nga Koha Ditore; Burbuge Ibishi-Gazetare nga Kosova
Press; Xheneta Murtezaj-Gazetare nga KALLXO.com; Nora Kelmendi- Gazetare nga Ekonomia Online;
Drita Vitia-Gazetare nga Radio Kosova; Majlinda Jashanica- NGO AKTIV; Aurel Haxhiu-D+; Bleona
Ramaj-KDI; Kujtesa Bajrami-Gazetare nga RTV21, Gentiana Kelmendi-Gazetare nga RTK; Blerta
Bejtullahu-Zyra e BE-sé.

Nga stafi mbéshtetés i komisionit: Vilson Ukaj, Sabrije Iseini dhe Dashurije Canolli, Doruntina Pireva-
Praktikante, Sofie Tahiri- Praktikante.

Mbledhjen e kryesoi: Lumir Abdixhiku, Kryetari i Komisionit (tutje Kryetari).

Rendi i dités:

=

Miratimi i rendit té dités;

Miratimi i procesverbalit nga mbledhja e mbajtur e Komisionit, dt. 29.05.2019;

3. Shqyrtimi i Raportit té shpenzimeve té Kuvendit té Kosovés pér tremujorin e paré té vitit
2019;

4. Shqyrtimi i Projektligjit nr. 06/L-100 pér mbrojtjen e ajrit nga ndotja dhe amendamenteve
té Komisionit Funksional pér Bujqési, Pylltari, Zhvillim Rural, Mjedis dhe Planifikim
Hapésinor;

5. Shqgyrtimi Raportit vjetor financiar té Zyrés Kombétare té Auditimit pér vitin 2018;

N



o

Shqgyrtimi i Raportit vjetor financiar té Radiotelevizionit té Kosovés pér vitin 2018;
Diskutim né lidhje me Kérkesén nr. 590, dt. 16.04.2019 e KOSTT, lidhur me ¢éshtjen e
pagave;

8. Shqyrtimi i Kérkesés nr.00255/19/shs, dt. 11 Mars 2019 sé Drejtorit té Sekretariatit
Ekzekutiv té Agjencisé Kosovare pér Krahasim dhe Verifikim té Pronés pér caktimin e
lartésisé sé koeficientit dhe té pagés sé Drejtorit dhe Zévendés-Drejtorit té késaj Agjencie;

9. Té ndryshme.

~

1. Miratimi i rendit té dités

Kryetari: Propozoj gé té plotésohet rendi i dités me dy pika shtesé: Shqyrtimi i kérkesave buxhetore té
Kuvendit té Kosovés né bazé té Qarkores Buxhetore 2020/0.1 dhe Shqyrtimi i projektligjit pér
ndryshimin dhe plotésimin e ligjit nr. 06/L-176 pér Hetim Parlamentar dhe amendamenteve té
Komisionit Funksional pér Legjislacion, Mandate, Imunitete, Rregulloren e Kuvendit dhe Mbikéqyrjen e
Agjencisé Kundér Korrupsionit.

Kryetari konstatoi se komisioni unanimisht miratoi rendin e dités me plotésimin e dy pikave shtesé si
pika 4 dhe 5 me radhé. Né vazhdim béhet rirenditja e pikave té rendit té dités.

2. Miratimi i procesverbalit nga mbledhja e mbajtur e Komisionit, dt. 29.05.2019
Kryetari konstatoi se Komisioni njézéri miratoi procesverbalin pa vérejtje.

3. Shqyrtimi i Raportit té shpenzimeve té Kuvendit té Kosovés pér tremujorin e paré té
vitit 2019

Ismet Krasniqgi: Raporti i tre mujorit té paré té vitit 2018, pérfshin shpenzimet e realizuara. Pér paga
dhe méditje kemi shpenzuar 1 milion e 572 mijé euro, mallra dhe shérbime 226.926 apo 87%,
shpenzime komunale 71,159.40 euro 85.4%, subvencione dhe transfere 35,166 apo 95%, ndérsa
shpenzime kapitale nuk kemi pasur.

Kryetari: Pér ¢faré arsye jané shpenzuar subvencionet sepse éshté njé shumé e madhe?

Ismet Krasniqgi: Theksoi se né raport jané té dhénat shumat dhe pérfituesit e subvencioneve, ndérsa
dokumentacionin mé detal mund ta pérgatisim pér Komisionin pas mbledhjes.

Enver Hoti: Duke marré parasysh anén financiare té Kuvendit dhe investimeve gé nuk ka pasur
asnjéheré. Pyetja ime éshté a pritet gé investimet kapitale té realizohen né bazé té planifikimit buxhetor
té Kuvendit?

Ismet Krasniqi: Zakonisht fillohet me procedura té inicimit, buxheti duhet t’i propozojé ¢do procesi
financiar té planifikimit té paraparé nga Administrata dhe Kuvendi. Kemi pritur miratimin e buxhetit té
Kosovés i cili ka ndodhur me vonesg, Si administraté né pajtim edhe me planin e veprimit pér vitin 2019
I kemi kryer té gjitha aktivitetet por, ato do té varen edhe nga faktorét e jashtém si operatorét ekonomik
dhe procedurave té cilat né raste té ankesave shkojné tek Organi Shqyrtues i Prokurorimit.

Kryetari: Dua té theksoj se edhe kété tremujor késhilltarét e Kryetarit t&¢ Kuvendit kané shpenzuar né
udhétime jashté vendit, akomodime tjera proporcionalisht gati sa 40% e deputetéve té Kuvendit. Uné
nuk e kuptoj pse Kryetari duhet té udhétojé me kaq shumé késhilltaré. Vetém né udhétimin njé javor né

SHBA, z. Veseli me tre késhilltaré ka shpenzuar 21 mijé euro. Njé dhomé hoteli éshté paguar prej 600
dollaré. Pse duhet Kryetari té udhétojé me kaq shumé késhilltar jashté vendit. Jemi vend i varfér, ne
shkojmé pér té kérkuar ndihmé jashté vendit, ndérsa shpenzojmé shuma té médha né kéto vizita nga
buxheti i varfér.

Arbérie Nagavci: Pérvec vérejtjeve qé ngriti kryetari i komisionit, shihet se shpenzimi i buxhetit béhet
né formén mé banale. Me gjithé respektin pér formén se si i dérgoni, ne kemi kérkuar edhe herén e
kaluar gé pér ¢cdo shpenzim té jené edhe vendimet pér té paré arsyetimet e vizitave. Poashtu né detale
kemi kérkuar edhe té dhénat pér subvencionet dhe drekat zyrtare. Pérvec shpenzimeve té udhétimit edhe
shpenzime tjera vazhdojné té béhen té larté. Jané rreth 30,000 euro té shpenzuara pér drekat zyrtare, pa
arsyetime dhe shumica e drekave apo mbi 20 dreka zyrtare jané té shtruara nga Kryetari i Kuvendit. Pér
arsye té ményrés sé shpenzimeve té buxhetit gé jané shpenzime té luksit, nuk do té votojmé kété raport.

Mérgim Lushtaku: Si shtet i ri kemi nevojé pér diplomaci dhe lobim ndérkombétar. Kéto aktivitete i
zhvillon Ministria e Punéve té Jashtme, Presidenca dhe Kryeministri. Jemi né fazén mé té ndjeshme dhe
¢do institucioni i duhet njé lobim ndérkombétar. Mendojé se nuk duhet té térhegim vémendjen vetém
tek shpenzimet, pasigé né kushtet tona po béjmé mé té mirén. Sigurisht edhe shpenzimet kané réndési,
por vémendja mé e madhe duhet té jeté né arritjen e géllimeve mé té médha né pérfagésimin e vendit
dhe njohjen nga jashté.

Ali Lajci: Realisht ne kemi paré raportin e Kuvendit pér lobime ndérkombétare. Jemi né fazén mé té
ndryshme dhe né kété drejtim pas diasporés, qé té kemi mbéshtetje t€ miré, kemi nevojé té
pérfagésohemi edhe mé denjésisht. Gjithmoné ka mundési té béhet mé miré dhe pérve¢ Kuvendit duhet
edhe deputetét e anétarét e komisionit té kené paragitje mé té miré té institucioneve. Lidhur me
shpenzimet ka punuar edhe stafi i cili merr pjesé né organzime tjera jashté vendit. Pyetja ime lidhur me
vizitat e realizuar nga stafi politik éshté se né bazé té ¢faré procedurave jané realizuar vizitat dhe cilat
kané gené arsyet?

Ismet Krasnigi: Sgaroi se ¢do shpenzim mbéshtetet me vendime té Kryesisé sé Kuvendit.

Safete Hadergjonaj: Zakonisht kur viné raportet vémendja pérgendrohet tek stafi politik, sikur e kemi
béré retoriké njé puné té tillé. Megjithaté Kuvendi i Kosovés duhet promovojé punén, angazhimin dhe
fugizimin e shtetit. Prandaj edhe kéto udhétime me karakter té tillé do té€ shihen me pozitivitet. Uné né
raport shoh se né kéto udhétime zyrtare jané té gjithé deputetét edhe nga opozita. Te stafi politik shoh se
pér mallra dhe shérbime jané shpenzuar 14,404,78 euro . Paga dhe méditje 201 mijé e 834, 74 euro, pér
akomodim 7,946 euro, pér udhétime zyrtare tjera 1,340,58 euro dhe disa shpenzime kontraktuese pér
telefon 1 mijé e 20 euro. Né kété raport nuk éshté njé shifér prej 21 mijé eurosh, andaj duhet té jemi real
dhe t’i lexojm&€ numrat si¢ shihen dhe prezantuar né raport. Uné jam pro kufizimit té shpenzimeve
sidomos jashté vendit dhe vizitat zyrtare gé nuk jané té karakterit shtetéror té mos shkojné por deputetét
té marrin pjesé né seanca plenare né Kuvend.

Ismet Krasniqi: Sa i pérket pérpjekjeve té kufizimeve té shpenzimeve, né rast té udhétimit zyrtar kur
Kuvendi mbulon 100% shpenzimet nuk lejohet shkuarja e mé shumé se njé anétari té grupeve
parlamentare né udhétim.

Kryetari: Sa i pérket vizités sé Kryetarit t8 Kuvendit né SHBA, pér akomodimin e késhilltaréve té
Kryetarit jané shpenzuar 6,000 euro, akomodimi i z.Veseli 3,200 euro, ndérsa shpenzime tjera 4,600
euro. Uné e kuptojé se Kryetari duhet té realizojé vizita, por kérkesa éshté té shkohet mé mé pak staf apo
né shogérim té deputetéve. Komisioni yné ka béré vetém njé vizité jashté né dy vjet mandat, dhe até né



Magedoni. Nuk éshté normale me bé shpenzime luksi, ndérsa né anén tjetér me kérkuar mbéshtetje dhe
ndihmé nga jashté.

Safete Hadergjonaj: Uné nuk e thash shifrén pérmendésh. Té gjitha shpenzimet gé jané gjithsej 21 mijé
euro jané té Kryetarit dhe pér té gjithé deputetéve. Uné lexoj se pér stafin politik, jané 14 mijé euro
shpenzime.

Kryetari: Po harroni t’i shtoni edhe shpenzimet e z.Veseli sepse ai nuk éshté staf politik por deputet dhe
né emér t€ tij jan€ edhe 4,600 euro tjera tek fagja e deputetéve. Uné kété raport dua t’ua 1€ mediave pér
verifikim.

Pas pérfundimit té diskutimeve dhe né bazé té rezultatit té votimit, Kryetari konstatoi se Komisioni me 4
vota Pér, 4 vota Kundér dhe asnjé voté Abstenim, nxori kété

Rekomandim

Komisioni nuk miratoi Raportin e shpenzimeve té Kuvendit té Kosovés pér tremujorin e paré té vitit
20109.

4. Shqgyrtimi i Kérkesave Buxhetore té Kuvendit t& Kosovés né bazé té Qarkores
Buxhetore 2020/01

Ismet Krasniqi: Theksoi se kérkesat buxhetor pér vitin 2020-2022 jané té ngjashme me ato té parapara
né KASH-in e Kuvendit, me pérjashtim gé investimet kapitale té jené né shqyrtim té buxhetit prej 200
mijé euro dhe nevoja pér shtimin e buxhetit pér Komisionin pér Ndihmé Shtetérore.

Kryetari: Me kérkesén gé edhe buxhetin pér Komisionin e Ndihmés Shtetérore ta fusim té shpenzimet e
kérkesave buxhetore né bazé té Qarkores sé paré Buxhetore, propozojé ti rekomandojmé Kryesisé sé
Kuvendit ti miratojé kérkesat buxhetore té¢ Kuvendit t&¢ Kosovés pér vitin 2020-2022 dhe Kryesia t’i
rekomandojé Ministrisé sé Financave, gé té njéjtat kérkesa, ti pérfshijé né linjat buxhetore té Buxhetit té
Republikés sé Kosoveés pér vitin 2020-2022.

Pas pérfundimit té diskutimeve, Kryetari konstatoi se Komisioni njézéri nxori kété
Rekomandim

Té miratohen kérkesat buxhetore té Kuvendit té Kosovés pér vitin 2020-2022, sipas dokumentit té
bashkangjitur kétij rekomandimi dhe Kryesia t’i rekomandojé Ministris€ s€ Financave, g€ té€ njéjtat
kérkesa, ti pérfshijé né linjat buxhetore té Buxhetit té Republikés sé Kosovés pér vitin 2020-2022.

5. Shqgyrtimi i Projektligjit pér ndryshimin dhe plotésimin e ligjit nr. 06/L-176 pér Hetim
Parlamentar dhe Amendamenteve té Komisionit Funksional pér Legjislacion, Mandate,
Imunitete, Rregulloren e Kuvendit dhe Mbikéqgyrjen e Agjencisé Kundér Korrupsionit

Kryetari: Theksoi se né bazé té Deklaratés sé& Ministrisé sé Financave, Projektligji nuk pérmban
implikime buxhetore shtesé. Po ashtu as amendamentet e propozuara nga komisioni funksional, nuk
pérmbajné implikime buxhetore shtesé.



Pas pérfundimit té diskutimeve, Kryetari konstatoi se Komisioni njézéri nxori kété

Rekomandim

Projektligji nr. 06L-075 pér ndryshimin dhe plotésimin e Ligjit nr.06L-176 pér Hetim Parlamentar dhe
amendamenteve e propozuara nga Komisioni Funksional pér Legjislacion, Mandate, Imunitete,
Rregulloren e Kuvendit dhe Mbikéqgyrjen e Agjencisé Kundér Korrupsionit, nuk pérmban implikime
buxhetore shtesé.

6. Shqyrtimi i Projektligjit nr. 06/L-100 pér mbrojtjen e ajrit nga ndotja dhe
amendamenteve té Komisionit Funksional pér Bujqési, Pylltari, Zhvillim Rural, Mjedis
dhe Planifikim Hapésinor

Kryetari: Theksoi se né bazé té Deklaratés sé Ministrisé sé Financave, Projektligji nuk pérmban
implikime buxhetore shtesé. Po ashtu as amendamente té propozuara nga komisioni funksional, nuk
pérmbajné implikime buxhetore shtesé.

Pas pérfundimit té diskutimeve dhe né bazé té rezultatit té votimit, Kryetari konstatoi se Komisioni
njézéri nxori kété

Rekomandim

Projektligji nr. 06/L-100 pér mbrojtjen e ajrit nga ndotja dhe amendament etet e propozuara nga
Komisioni Funksional pér Bujgési, Pylltari, Zhvillim Rural, Mjedis dhe Planifikim Hapésinor,. nuk
pérmban implikime buxhetore shtesé.

7. Shqyrtimi i Raportit vjetor financiar té Zyrés Kombétare té Auditimit pér vitin 2018

Kryetari: I’a kalojé fjalén auditorit té pérgjithshém gé té prezantojé dhe arsyetojé raportin financiar té
ZKA-sé pér vitin 2018.

Besnik Osmani: Sa i pérket planprogramit pér vitin e kaluar, financimi i ZKA-sé béhet nga buxheti por
kemi edhe té hyra té donatoréve, njé shumé té vogél té hyrave vetanake té cilat derdhen né buxhetin e
Kosovés. Numri i auditimeve qé kemi kryer né vitin 2018 é&shté 122 pér dallim né 2017 gé jané 108 dhe
2016 gé jané 98 me vet faktin se éshté rritur numri i auditimeve jané rritur edhe shpenzimet.

Buxheti final ka gené 2 milioné e 700 mijé, ndérsa niveli total i shpenzimeve 98.3%. Sa i pérket
strukturés sé buxhetit pér paga dhe méditje pérfshihet shifra mé e larté e shpenzimeve rreth 74% né
totalin e buxheti dhe kemi shpenzuar 2,002,696 apo 100%. Sa i pérket anés mallrave dhe shérbimeve ato
marrin pjesé 23% né buxhetin total dhe kemi shpenzuar 612,215 apo 94% dhe pjesa mé e madhe shkon
pér girané e objektit 28%. Ndikim tjetér tek kjo kategori ka puna joné né terren dhe pér udhétime
zyrtare. Ne kemi pasur tejkalime tek disa nénkategori té mallrave dhe shérbimeve, sepse vitin e kaluar
kemi ndérruar objektin gé éshté paré si kosto shtesé dhe shpenzimet e dyta pér shkak té vizitave me puné
né terren té auditoréve gjaté kryerjes sé auditimeve. Shpenzime komunale jané realizuar 84%, ndérsa
investimeve kapitale jané realizuar 50,773 euro 94%. Subvencione dhe transfere nuk kemi pasur.

Nga grandet e pranuara nga Banka Botérore jané realizuar 164 mijé euro pér vitin 2017-2019, gé
pérfshihet edhe viti gé po e raportojmé. Né vitin 2018 kemi shpenzuar 18 mijé e 362 euro nga fondi pér
auditimin e zyrés toné gé éshté béré nga kompania e caktuar prej Kuvendit té Kosovés. Té gjitha
veprimet tona kané gené né pajtim me kornizén ligjore.



Ali Lajci: Né raportimit tjera, kemi vérejtur shpenzime pér gira né nivel vendi nga institucionet jané ,
né shumé prej 8 milioné. Ne kemi kérkuar njé listé té objekteve shtetérore pér té paré hapésirat qé jané
nén menaxhimin e Qeverisé né ményré gé té vendosen institucionet pasigé shpenzimet pér gira po jané
mjafté té larta.

Naser Osmani: Sa i pérket shpenzimeve pér girané pér kété Zyré, ne kemi diskutuar edhe vitin e kaluar
dhe kemi theksuar se ky institucione kushtetues ka nevojé pér njé objekt gé éshté edhe reprezentativé.
Uné kisha pasur déshiré té dij¢ mendimin e auditorit gjeneral, né diskutime gé ka zhvilluar me
institucionet pérgjegjése sa ¢faré éshté béré né zgjidhjen e objektit té kétij institucioni?

Besnik Osmani: Ne kemi béré té gjitha pérpjekijet gé té kemi njé objekt i cili éshté né pronési publike,
besoj se kemi biseduar me té gjitha autoritetet pérkatése né ményra té vecanté. Fatkeqgésisht arsyetimi
éshté gé nuk ka hapésira té mjaftueshme. Jemi vonuar sepse tek objekti me gera kemi pasur njé kérkesé
mandatore para se té hymé né kontakt me ¢do pronar, gé té kemi té drejtén e shképutjes sé kontratés
néqoftése, Qeveria na siguron objekt. Komuna e Prishtinés na ka ofruar njé vend né ish-shkollén e vjetér
ekonomike gé éshté dashur té rinovohet nga fillimi. Kété objekt nuk kemi mundur ta shfrytézojmé edhe
pér shkak té lokacionit apo vendndodhjes sé tij. Ky institucion paguan gera nga themelimi dhe paguhen
rreth 4 milioné euro prej té cilave do ishin ndértuar sé bashku tri objekte.

Imri Semetishti: Shuma e girasé mujore gé paguajmé si ZKA éshté 13 mijé e 500 euro né hapésiré té
dy objekteve dhe oborrit qé shfrytézojmé.

Kryetari: Kemi kérkuar nga ju njé auditim té performorancés pér RTK-né gjé gé e keni béré dhe nga
informatat gé kam éshté ende draft. Né kuadér té késaj teme, lidhur me auditimin e RTK-sé. Ligji i
RTK-sé thoté gé RTK angazhon njé kompani private té auditimit, megjithaté kornizés e pérgjithshme
ligjore mundéson gé ZKA mund té béjé auditimin e rregullsisé apo té pasgyrave financiare té
ndérmarrjeve publike, dhe rrjedhimisht edhe té RTK-sé. Cili éshté mendimi juaj si auditor pér kété
céshtje?

Besnik Osmani: Ne kemi marré kérkesé nga Kuvendi pér auditim té performancés dhe kemi filluar
menjéheré me RTK-né duke pérgatitur njé draft-raport. Pas kontakteve qé kemi zhvilluar me RTK, nga
drejtori i méparshém kemi marré shqetésimin se pér arsye ligjore se auditori i pérgjithshém nuk mund té
béjé auditimin, por do béhet nga njé kompani private. la kam sqaruar drejtorit, kemi mbérritur tek draft
raporti, kemi marré shkresé nga drejtori i ri i RTK-sé i cili ka shprehur gatishmériné pér bashké&punim
por poashtu ka kérkuar gé té sqarohet baza ligjore pér njé auditim té tillé. Kushtetuta e njeh mundésiné e
auditimit nga ZKA té té gjitha institucioneve gé marrin fonde publike pa pérjashtime. Pér té larguar ¢do
dyshim ne kemi kérkuar njé mendim ligjor nga Kuvendi, ia kemi drejtuar kérkesén me shkrim Kryetarit
té Kuvendit dhe jam né pritje té pérgjigjes dhe varésisht nga mendimi, do merren veprime konkrete pér
auditimin e RTK-sé dhe auditime tjera té vecanta.

Kryetari: Uné propozoj gé pas shqyrtimit té raportit financiar t¢ RTK-sé té diskutojmé si komision pér
rekomandimet qé té dérgojmé ftesé ZKA-sé pér auditim t€ RTK-sé dhe négoftése ka rezistencé té
veprojmé me proceduré té shpejté ligjore. Nuk ka logjiké qé RTK-ja té marré 13 milioné euro dhe té
mos pranojé auditim, vetém nése ka dicka me fshehé.

Enver Hoti: A ka ndérmarrje tjera publike gé nuk kané béré asnjéheré auditim dhe keni hasur ne
rezistencé té tillé nga ndonjé ndérmarrije e tillé?

Besnik Osmani: Né pérgjigjen e parafolésit, sqaroi se né vitin 2016 kur kam ardhur nuk ka pasur asnjé
ndérmarrje publike t& audituar, tani numri ka arritur né 15. Nése kemi pérkrahjen e Kuvendit atéheré do

mundemi ti mbulojmé té gjitha ndérmarrjet publike, nuk kemi pasur asnjé rezistencé dhe né raste
konkrete ligji parashikon gé uné té thérras mekanizma detyrues pér t¢ mundésuar njé auditim té tillé.

Pas pérfundimit té diskutimeve dhe né bazé té rezultatit té votimit, Kryetari konstatoi se Komisioni me 6
vota Pér, njé voté Abstenim dhe Asnjé voté Kundér, nxori kété

Rekomandim

I rekomandohet Kuvendit té miratojé Raportin vjetor financiar t€ Zyrés Kombétare té Auditimit pér vitin
2018.

8. Shqyrtimi i Raportit vjetor financiar té Radiotelevizionit té Kosovés pér vitin 2018

Kryetari: I’a kalojé fjalén Kryetares sé¢ Bordit t€ RTK-sé gé té prezantojé dhe arsyetojé raportin
financiar té RTK-sé pér vitin 2018.

Aférdita Maligi: RTK-ja brenda afatit ligjor ka dorézuar raportin vjetor té punés sé bashku me raportin
e auditimit pér 2018. Raporti mbledh té gjitha aktivitetet, poashtu RTK ka organizuar takim informues
me publikun pér sfidat njé vjecare. Ka mbyllur vitin 2018 RTK-ja me 819 té punésuar té rregullt dhe
213 té punésuar me kontraté me shérbime nén 4 kanale televizive, 2 kanale té radios dhe mediave
online. Né kété raport hyné shpenzimet e té hyrave pér RTK 1, 2 ,3, 4, Radio Kosova, mediat online. Té
hyrat e RTK-sé pérbéjné 85%, nga marketingu kané gjeneruar 12% dhe té tjera 3%.

RTK pér periudhén raportuese ka paraparé té hyra me shumé prej 13 milioné e 400 mijé, ndérsa ka
realizuar t& hyra né shumé prej 13 milioné e 342 mijé e 903 euro. Ne fund té vitit 2018 dallimi né mes té
hyrave dhe shpenzimeve éshté 57,153 euro. Sikur né vitet paraprake edhe gjaté 2018 shpenzimet i kishte
mé té ulta se té hyrat. Aktiviteti financiar i &shté nénshtruar auditimit té rregullt financiar dhe éshté
vlerésuar me opinion té pakualifikuar me theksim té ¢éshtjes. Baza pér theksim Kishte té béjé me
céshtjen e aseteve té pakufizuara dhe aplikimi Kkorrigjimit té vlerés sé tyre pér ndonjé démtim té
mundshém. RTK poashtu né vitin 2016 ka rifunksionalizuar Njésiné e Auditimit t€ Brendshém e cila
gjaté vitit 2018 ka kryer 4 auditime, 1 raport té mbikéqyrjes sé zbatimit té rekomandimeve té té dhénave
2017, plani strategjik i auditimit dhe ai vjetor i auditmit.

Né periudhén raportuese RTK ka insistuar né rritjen e programit té vet, me pérmbajtjen toné RTK ka
arritur té jeté e pranueshme né té gjitha kategorité shogérore e komunitete. Ka arritur né pérmisimin e
teknologjisé, digjitalizimin e brendshém dhe qasjen e shikuesve né pérmbajtjen toné. Céshtja
preokupuese éshté borxhi i bartur ndér vite qé po shkakton problem né realizimin e veprimtarisé sé
pérditshme. Problem tjetér éshté edhe céshtja e objektit t¢ RTK-s& pavarésisht se Ministria e
Administratés Publike ka ndaré mjete, nuk ka lévizje té ndértimit té objektit.

Arbérie Nagavci: Propozojé gé raporti vjetor financiar i RTK-sé pér vitin 2018 té mos votohet sot, por
né ményré té shpejté té kérkohet nga Kryesia e Kuvendit gé Kuvendi té kérkojé nga ZKA té béjé njé
auditim té pasqgyrave financiare t¢ RTK-sé dhe besoj qé mépastaj do kemi njé pasqyré mé té garté té
shpenzimeve pas pranimit té raportit té auditimit.

Kryetari: Nga auditori kuptuam se ju keni refuzuar ose kontestuar té drejtén e auditorit té pérgjithshém
pér auditimin e RTK-sé?

Adelina Hyseni-Valla: Theksoi se vitin e kaluar ne nuk e kemi refuzuar kérkesén e auditimit nga
auditori i pérgjithshém. Auditorét kané ardhur dhe i kané kryer veprimet e tyre, e dorézuan njé draft
raport té performancés pér té cilin kemi diskutuar dhe kemi dhéné komentet tona. Mirépo ka mbetur tash
té ipet njé raport final dhe atéheré mund té bisedojmé.



Kryetari: Me sa e shoh nuk e keni problem gé auditori té vijé e té auditoj edhe pasqyrat financiare, pasi
sot ne e morém vesh mé ndryshe nga auditori.

Aférdita Maliqi: Pér kérkesén pér auditim nga auditori i pérgjithshém jemi njoftuar nga menaxhmenti i
kaluar i cili me auditorin kané diskutuar ¢éshtjen e ligjshmérisé e auditimit t¢ RTK-sé.

Ngadhénjim Kastrati: Letrén e auditorit e kemi trajtuar me sektoré, jemi takuar me anétarét dhe kemi
biseduar pér ¢éshtjet. Mirépo nuk géndron ajo se ne nuk kemi pranuar apo refuzuar auditorét, i kemi
dérguar komentet tona pér té gjitha ¢éshtjet nga ata gé e kané ngritur.

Kryetari: Né fakt puna e auditorit né auditimin e RTK-sé éshté pezulluar sipas auditorit deri né
gartésimin e céshtjes ligjore, ne do i kérkojmé edhe njéheré auditorit t€ vazhdojé punén sepse ka bazé
ligjore pér njé auditim té tille.

Sa i pérket raportit financiar gé keni dérguar né Kuvend, éshté e véshtiré té thuhet se keni shpenzuar
méditjet gindpérqind si¢ i keni prezantuar ose nuk keni béré planifikim né fillim té viti dhe i keni
pérshtatur shpenzimet me planifikimin. E njéjta gjé éshté edhe tek shpenzimet gindpérqgind pér nafté.

Sa i pérket t& punésuarve, mé intereson ta di né bazé té krahasimit té raportit té auditorit jané 54 té
punésuar mé shumé se sa keni prezantuar né raportin financiar. Pse kjo mospérputhje e té punésuarve?
Céshtja e dyté éshté pér korrespodent té jashtém, ju keni 238 mijé euro té shpenzuar pér korrespodent té
jashtém dhe shpenzimet e udhétimit pér gazetaré gé i pércjellin delegacionet e keni shpenzuar
gindpérgind buxhetin e planifikuar. Nése keni korrespodenté té jashtém né disa gendra dhe paguhen pér
punén e tyre, pse duhet té dérgoni ekipe shtesé té gazetaréve me i pércjellé delegacionet né kéto vende
ku vizita mund té mbulohet nga korrespodenti?

Mé intereson té dijé tek céshtjet e kontraktimit té emisioneve té jashtme, e di gé keni théné se ligji ju
obligon té kontraktohen emisione té tilla prej 20%. Por, mé intereson té dijé se p.sh Emisioni Pa
Rrotulla a éshté me ligj patjetér Milaim Zekés ti ipen 44,000 euro né vit? Apo emisioni Kuizi 1, 2, 3 fillo
10,000 euro? Nése keni 800 punétoré pse duhet t’i ipen 44 mijé euro pér njé emision té jashtém dhe mos
ta realizoni njé emision té tillé nga punétorét e brendshém? Sa éshté shuma e borxhit té akumuluar?
Edhe pyetja e fundit shpenzime pé&rmbarimore keni 30 mijé euro 200% mé té larta se planifikimi. Cfaré
jané mé saktésisht kéto shpenzime?

Arbérie Nagavci: Uné kisha dashur me shtru ¢éshtjen e shpenzimeve operacionale té bordit, prej
dikund 10 mijé euro gé kané gené pér 2017, kemi 19 milion e 320 mijé euro té shpenzuar né vitin 2018.
Pse jané rritur kéto shpenzime té bordit?

Enver Hoti: Tek numri i té punésuarve dhe nése flasim pér até numér shohim se éshté rritur sipas
fazave, shérbime komunale keni pérfshiré edhe kategori tjera me shpenzim qindpérqgind, kérkoj njé
zbérthim mé té garté té kétyre shpenzimeve. Uné mendojé se nuk duhet votuar raportin sot, deri sa té
pranojmé raportin e auditimit nga auditori i jashtém.

Ali Lajci: Borxhet e mbetura né vitet e kaluara kur keni béré planifikime buxhetore, kishte gené miré
me u shlyer ato borxhe, pastaj me mendu pér shpenzime tjera.

Adelina Hyseni - Valla: Sa i pérket pagave dhe méditjeve nuk ka pasur ndonjé tejkalim té buxhetit, né

numrin e stafit ne kemi sjellur dy raporte. Né raportin e Kuvendit té cilin e kemi paragitur kemi cekur se
stafi i rregullt &shté 807 punétoré, 213 té angazhuar dhe 6 té menaxhmentit dhe 7 té bordit.

Kryetari: Njé pyetje drejtorit: a mendon se duhet té shtohet stafi i RTK-s&?



Ngadhénjim Kastrati: Theksoi se té punésuarve gé iu ka pérfunduar kontrata nuk iu ka vazhduar dhe
atyre gé jané bashképunétoré té jashtém. Ne do té punésojmé vetém ato pozita gé jané té domosdoshém.

Arbérie Nagavci: Sipas jush jané 49 té punésuar né vitin e fundit duke e ditur si jané procedurat pér
shpalljen e konkurseve népér institucione publike ku nevojitet té keté planifikim paraprak, poashtu
aprovim nga ministrité e linjés, a jané respektuar kéto procedura né institucionin tuaj me rastin e
punésimeve? A i keni pasur té planifikuara kéto vende paraprakisht?

Adelina Hyseni - Valla: Sic e ceka né fillim nuk ka pasur tejkalim né paga dhe méditje, né plan vjetor
kané gené té planifikuara pozitat e punésuara.

Kryetari: Teknikisht ky éshté fenomeni i ndérmarrjeve publike gqé po ndodh né Kosové. Njé ndérmarrje
publike gé éshté zhytur né probleme financiare, e zhytur né borxh, vazhdon té rrisé numrin e punétoréve.
Ku kjo ka ndodhé né RTK. Eshté paradoks operimi. Nuk mund té kesh probleme financiare edhe me rrit
numrin e punétoréve!

Ngadhénjim Kastrati: Sa i pérket korrespodentéve, éshté e vérteté gé né Bruksel, Berlin kemi
korrespodenté, por sigurisht qé edhe shfrytézohen pér pérgatitjen e kronikave sidomos né Berlin, por
Gjermania éshté e madhe, ndoshta i bjen mé afér me shku prej Kosovés né Minhen, por jo gjithmoné
gazetarét e RTK-sé paguhen edhe bileta edhe udhétimi, varésisht prej marréveshjes me delegacionet gé
shogérojmé.

Pér shkak té gjendjes financiare né muajin e fundit jam munduar ta ndérpre udhétimet, pérvec atyre qé
jané té domosdoshme. Ndérkaq sa i pérket brenda Kosovés, né Gjakové kemi, mirépo nése ka ngjarje
mé shumé, sigurisht gé shkojné edhe ekipet prej Prishtinés. Né Gjilan gjithashtu kemi pasur
korrespodenté deri para dy tre muajve, poashtu edhe né Mitrovicé kemi pasur korrespodenté njé kohé té
gjaté qé e kemi shfrytézuar mé shumé pér Radio. Kemi planifikuar té€ kemi korrespodenté edhe né gytete
té tjera né ményré gé té mbulohet njé rajon, por pér shkak té buxhetit pér momentin nuk planifikojmé ta
rrisim sidomos kété vit.

Tek borxhet sigurisht éshté njé problem gé RTK-ja ballafaqohet prej vitit 2013. Kemi goxha probleme
sidomos tek pérmbaruesit té cilét gjaté kétij viti kané marré diku 400 mijé euro. Uné jam munduar ti
takoj edhe borxhlinjté né ményré gé té béjé marréveshje, kryesisht borxhlinjté e vegjél sepse kemi edhe
borxhlinj t& médhenj prej vitit 2013, p.sh institucion publik éshté edhe KTMN ku ne i kemi borxh
gjysmé milioni, por jemi edhe aksionaré aty. Ne kemi puné ende aty pér shkak té procesit té
digjitalizimit, nuk kemi mundur té zgjidhim kété problem ende.

Arbérie Nagavci: A jeni ju borxhlinj té tyre apo ata borxhlinj té juaj?

Ngadhénjim Kastrati: éshté e dyanshme sepse ne jemi aksionaré, pérve¢ gé jemi aksionaré ata duhet té
paguajné edhe pér antena sepse ata jané pérgjegjés pér antena. Késhtu ne e béjmé njé lloj barazie. Borxh
tjetér qé rregullohet éshté edhe Telekomi i Kosovés. Ne nuk kemi pasur me Telekomin marréveshje gé
ne me shfrytézu telefonin e tyre ata marketingun. Ne kemi marré shérbimet e tyre me para kesh dhe ata
marketingun e kané béré kesh dhe ata na kané borxh deri 80.000 euro. Tek emisionet pér shkak té
buxhetit jané ndérpre zakonisht né fund té gershorit. Ne jemi marré vesh té i ndérprejmé ato né gershor
dhe nése jemi né gjendje té kege nuk mund té vazhdojmé.

Adelina Hyseni - Valla: Borxhi i RTK-sé pér vitin e kaluar éshté 3 milioné e 892 mijé euro. Pér
emisionet e jashtme, ato paguhen pér emisionet gé béjné. Emisioni i Natés shembull e ka pasur personi i
caktuar dhe éshté paguar, nuk ka pasur rrogé tjetér.



Kryetari: Pasi jeni né borxh atéheré ju nuk keni nevojé té shpenzoni 20%-shin, bashképunimet e
jashtme jané 500 mijé euro. Nése i kursejmé 500 mijé euro né vit dhe korrespodenca prej 500 mijé euro
tjera, atéheré do paguhet borxhi prej 2013 dhe stabilizohet RTK-ja. Né anén tjetér nése vazhdoni me rrit
numrin e punétoréve atéheré nuk do té keté ndryshime. Mé intereson té di a éshté numér i larté 881
punétorg, sa i ka njé radio televizion rajonal?

Ngadhénjim Kastrati: RTK-ja ka 4 kanale, p.sh RTK 2 ka rreth 200 punétoré, nuk éshté numri i madh
prej viti né vit gé punojné né radio. Tek punésimet me shérbime lidhim kontrata me pérkthyes p.sh deri
20 kontrata gé ndodhin gjaté vitit t& paguhet deri né 50 euro pér njé pérkthim, edhe nése ka kontraté.
Seriali “Cka ka shpija”, figuron né listén e punétoréve me shérbime dhe atij i ndérpritet dhe RTK-ja
mundet me ia ndérpre nése nuk ka buxhet edhe pse kané kontraté para njé 1 viti ose 2.

Arbérie Nagavci: Keni marré vendim me i ndérpre kéto kontrata, detajisht ju theksoni se disa do té
ndérprehen e disa jo, a mund té tregoni cilat prej tyre dhe cfaré kriteresh keni vendosur?

Ngadhénjim Kastrati: Gjitha emisionet gé jané produkte té jashtme jané ndérpre, ndodh ndonjé gé nuk
e ka plotésuar numrin p.sh gjaté muajit maj sipas numrit té kontratave éshté dashur t& mbérrijé numrin.
Emisionet me té punésuar té brendshém nuk jané ndérpre, ndérsa emisionet e jashtme gé paguhen prej
RTK-sé jané ndérpre. Faturé né muajin gershor nuk sjell askush.

Kryetari: Néqgoftése éshté njé emision i jashtém dhe ka njé kohé té caktuar, marketingu a i shkon
emisionit apo juve?

Ngadhénjim Kastrati: Varésisht prej kontratave, p.sh Cka Ka Shpija, marketingu shkon pér ne, por ka
edhe seriale me té cilat lidhet kontrata pér shfrytézim marketingu nga realizuesi i emisionit.

Ali Lajci: Pér borxhet e mbetura gjaté planifikimeve, a keni ndonjé daté té caktuar kur do té paguhen?

Aférdita Maliqi: Ne si bord kemi marré vendim pér t’i ndérpreré shumicén e programeve, kontratave
dhe shérbimeve té jashtme dhe drejtori aktual po i zbaton vendimet. Tek ¢éshtja e borxheve kemi
kérkuar me projektu né shlyerjen e borxhit. Nga menaxhmenti thuhet se né projeksionin buxhetor nuk
kemi mundési apo edhe té drejté né shlyerjen e borxheve me buxhetin e planifikuar.

Adelina Hyseni-Valla: Sa i pérket ¢éshtjes sé borxhit shifra nuk éshté krijuar nga formimi i RTK-sé por
shuma 12 milioné e 700 mijé pérfshin vitin 2013. Kur éshté zvogéluar buxheti i RTK-sé nga Kuvendi,
kemi mbetur né borxhe sepse jané kontraktuar shpenzime me palé.

Kryetari: Né fillim té vitit keni theksuar se do shpenzohen 61 mijé euro nafté dhe keni realizuar sakté té
njéjtén shifér. Pos naftés si e keni ditur se do shpenzohen 270 mijé euro né udhétime zyrtare jashté
vendit?

Aférdita Maliqi: Kjo ¢éshtje gqé edhe ne e kemi diskutuar, RTK-ja ka specifikacione, kemi té b&mé me
njé llogaritje péraférsisht té planifikimit né kété medium.

Kryetari: Sakté e keni gjetur brenda 12 muajve se sa do té riparohen makina né shumé prej 40.000 euro
kété vit. Ose mbi pérkthimet saktésisht, shpenzime prej 55 mijé euro. A keni planifikim, nése po éshté e
pamundur té jané shifrat gindpérgind.

Naser Osmani: Menaxhmenti duhet té béjé njé planifikim financiar té buxhetit. Borxhet duhet shlyen
nga RTK.

Arbérie Nagavci: Pyetja gé nuk mora pérgjigje éshté rreth 25 mijé euro pér shpenzimet operacionale
pér bordin, a mund té na sqgaroni rreth kétyre shpenzimeve sepse éshté dyfishim pér udhétimet zyrtare
nga viti paraprak.

Aférdita Maligi: Shpenzimet jané mé té larta pér bordin pasi gé vitin e kaluar kemi punuar pér
draftligjin e RTK-sé ku ka pasur komisione parlamentare pér media, punétori, tre udhétime bashké me
komisionet pér media etj.

Kryetari: éshté dashur té béhet njé planifikim afatmesém 3-5 vjecar financiar dhe té shlyerjes sé
borxhit. Né kategori té trasha sa do jené té hyrat dhe shpenzimet pér vitet e ardhshme? Né aspektin
financiar besoj se deri né tetor duhet té keni planifikim té miréfillté financiar. Késhtu do té trajtojmé
buxhetin e RTK-sé né vite. Pér vitin paraprak do kérkojmé nga auditori, auditim té pérgjithshém ngase
éshté para publike dhe nuk keni arsye pér kundérshtim té njé auditimi té tillé.

Sa i pérket planit pér shlyerjen e borxheve brenda tre viteve, njé plan i tillé nuk nénkupton para shtesé
nga Kuvendi. Né bazé té planifikime gé do t& mund té béni, tregoni se cilat shkurtime do t& béni dhe né
bazé té atij plani do té dihen sa shpenzime apo kursime té buxhetit do t€ mund té arrini gé té€ mund pastaj
té shlyeni borxhet.

Pas pérfundimit té diskutimeve dhe né bazé té votimit, Kryetari konstatoi se Komisioni shtyu votimin e
Raportit vjetor financiar t&é RTK-sé pér vitin 2018, deri né pranimin né Kuvend té Raportit t& Auditimit
té Zyrés Kombétare e Auditimit pér pasgyrat financiare t€ RTK-sé.

9. Diskutim né lidhje me Kérkesén nr. 590, dt. 16.04.2019 e KOSTT, lidhur me ¢éshtjen e
pagave

Kryetari: ia kalojé fjalén Drejtorit t¢ KOSTT-it, z. llir Shala pér té informuar Komisionin lidhur me
céshtjen e pagave té stafit t¢ KOSTT-it.

Ilir Shala: Ne kemi béré njé pérmbledhje né disa pika né aspektin kushtetues, ligjor dhe rregullativ té
KOSTT-it. Aspektin operativ, investimet kapitale dhe konstatimet kané gené té prezantuara né Kuvend.
Miratimi i ligjit pér paga kemi paré se ka ndikim ligjor, rregullativ dhe kushtetues né institucionin toné.
KOSTT éshté njé ndérmarrje publike gé nuk financohet nga buxheti i Republikés sé Kosovés. Pra
ligjérisht éshté e pavarur dhe ka né pronési asetet té gjitha resurset teknike ligjore dhe financiare.
Megenése fokusi éshté tek ligji i pagave dhe sipas asaj si éshté paraparé me kété ligj, 53% do keté
zvogélim té pagave dhe atéheré do té keté démtim edhe té té hyrave pér stafin edhe ikje masive nga
ndérmarrja, duke pasur parasysh se KOSTT ka stafin mé profesional. Kété e kané argumentuar edhe
organet tjera ndérkombétare.

Kryetari: A lejoni hapésiré gé ligji pér paga né ndérmarrjet publike gé nuk financohen nga buxheti té
béjné kompensime né forma tjera?

Visar Hoxha: Ligji i pagave i ka kufizuar shtesat dhe kategorité me té cilat merret stafi inxhinierik sipas
pérkufizimeve té ligjit. Né até kategori hyné stafi depozitar gé ka gené kryesisht IT, por edhe ato shtesa
jané minimale dhe nuk e kompensojné zvogélimin gé do té ndodh.

Arbérie Nagavci: Rastet e ngjashme té ankesave té kétij projektligji ka pasur edhe me herét. A e keni

paragitur kété shgetésim edhe tek Qeveria sepse proceduralisht pa amandamentim té ligjit nuk béhet
dicka konkrete me pérjashtim qgé té mos e vlerésojmé kété céshtje edhe me inicu. Komisioni pér Arsim,

shembull kemi inicu amandamentimin pér kategori té caktuara t& mésimdhénésve. Pra kemi adresuar tek
Qeveria sepse jané disa kategori gé kané shqgetésime me kété ligj.

Ali Lajci: ¢faré ka ndodhur me trajtimin dhe gasjen ndaj pagave pér bordin gé kemi konsideruar se i
jané marré té jashtéligjshme?

llir Shala: Lidhur me kété céshtje 1énda éshté dérguar né Agjensionin Kundér Korrupsion gé pastaj
éshté dérguar né prokurori, tash si zhvillohet situata nuk e di.

Mérgim Lushtaku: Me rastin e shqyrtimit té ligjit pagave, kam ngritur shgetésimin se pér disa
ndérmarrje gé jané té réndésishme si¢c éshté rasti i KOSTT-it, dhe disa té tjera, té kemi kujdes né
céshtjen e pagave sepse pastaj mund ti b&jmé déme me ikjen e mundshme té stafit profesional. Duhet té
diskutohet edhe mes komisionit sepse duhet té béhet analiza e miréfillté se cfaré démi béhet me
ndérhyrjen né paga né ndérmarrjet publike.

Ilir Shala: Kemi zhvilluar takime me té gjitha komisionet si me até pér Zhvillim Ekonomik, Buxhet
dhe Financa, Funksional gé ka shqyrtuar projektligjin pér paga. Komisioni pér Zhvillim Ekonomik ka
pranuar takim, sipas informatave té fundit ata do rekomandojné qé KOSTT té largohet prej ligjit pér
paga. Do ta sensibilizojmé kété céshtje edhe né geveri. Ne kemi njé staf profesional gé duhet ruajtur
sepse éshté né interes té institucionit.

Kryetari: A pajtoheni me rastin e ngritjes sé koeficientit brenda ligjit apo kérkoni hegjen nga ligji
aktual?

Ilir Shala: Nuk éshté puna vetém si déshiré e stafit por éshté e rregulluar me ligj dhe Kushtetuté gé
KOSTT nuk do té jeté brenda kornizés ligjore té ligjit té pagave.

Kryetari: Megé komision funksional pér KOSTT-in éshté Komisioni pér zhvillim ekonomik, ¢éshtja né
fjalé duhet adresuar pérmes atij komisioni.

10. Shqyrtimi i Kérkesés nr.00255/19/shs, dt. 11 mars 2019 sé Drejtorit té Sekretariatit
Ekzekutiv té Agjencisé Kosovare pér Krahasim dhe Verifikim té Pronés pér caktimin e
lartésisé sé koeficientit dhe té pagés sé Drejtorit dhe Zévendés-Drejtorit té késaj
Agjencie

Kryetari konstatoi se Komisioni njézéri vendosi gé pikén 10 ta shtyjé pér shqyrtim pér mbledhjen e
radhés.

11. Té ndryshme
Né té ndryshme nuk pata ndonjé ¢éshtje pér diskutim.
Mbledhja pérfundoi né orén 13:30
Pérgatitur nga njésia mbéshtetése e komisionit

Kryetari i Komisionit,

Lumir Abdixhiku

